
  مقاطع درس " ممكن ماتلحقش "

  نفسي أرجع .. عشان أسيب كل حاجة حرام كنت بعملها !! .. " اسمع بقلبك كلام خطير جدًا " .. د . حازم شومان

  حازم شومان


  
  القول التاني من اقوال المفسرين وحيل بينهم وبين ما يشتهون. قالوا التوبة. حيل بينهم وبين التوبة. المرة دي بقى مش فعل الطاعات. المرة دي ترك المحرمات نفسي ارجع عشان اسيب الفرجة على السوشيال ميديا. ده مش عايز يرجع عشان ده عايز يرجع عشان الحاجة اللي كان

  بيقفل الباب عشانها في الدنيا. واللي كان بيراقب احسن يكون حد بيبص عليه فيها في الدنيا. واللي كان بيتمتع بها في الخلوة في الدنيا. واللي كان نفسه فيها في الدنيا واللي كان لما يشوف شاب بيعملها ولا معه بنت في عربية ويقول لي ياه اه يا معدي في الدنيا نفسه يرجع عشان يتبرى

  عشان يغيرها نفسه يرجع عشان يتغير. مش نفسه يرجع بس عشان يطيع ربنا. نفسه يرجع عشان يتوب. نفسه يرجع عشان يسيب كل حاجة حرام كان بيعملها وحيل بينهم وبين ما يشتهون. ممكن ما تلحقش. ممكن ما تلحقش تتوب من الزنب اللي زلك. ممكن ما تلحقش. عشان كده اتبع السيئة

  الحسنة اتبع يعني فوريا. فورا ويأتوكم من فورهم هزا فور. الملايكة لما بتتحرك وبتنفز الامر بتنفز الامر على الفور. بتنفز الامر بالفورية. لان هي دي العبودية لله سبحانه وتعالى. انك يبقى عندك فورية في التحرك في امر الله. ما تقعدش تستنى. ما تقعدش انك انت

  تسوف لاي حاجة الملايكة عكس التسويف تماما عشان كده فيروز عبادي بيقول لك الملك في السماء يعادل كلمة الملك في الارض. فان كان في الارض ملوك في الارض فهم ملوك السماء. فهم ملوك السماء. ملوك عند ربنا ليه؟ تحرك فوري. قوة في عبادة ربنا. لا يفترون. لا يسأمون. ما بيبطلوش

  مش ما بيكلوش يسبحون الليل والنهار. يبقى ممكن ما تلحقش انك تتوب من الزنب اللي انت نفسك تتوب فيه. او مش شهوة. ممكن يكون معنا الوقتي بنت اعدادي او في اخر ابتدائي ممكن ما تلحقش انها تلبس حجاب. ممكن حاجات كتير اوي. الواحد نفسه فيها ما يلحقش ان هو يعملها

